
‘Wajib’ pertahankan kawasan hijau di tengah kota

Dari Muka 1

Ia termasuk di puncak bukit
apabila kerja pembersihan hutan
dan pengondolan tanah dilaku-
kan, dipercayai untuk sebuah
projek pembinaan.

Terdapat dua jentolak dan lori
pengangkut tanah di situ, selain
schuah rumah pekerja dengan
kerja pemasangan cerucuk giat
dijalankan.

Selang kira-kira 500 meter iaitu
di Jalan Negeri Sembilan di se-
belah selatan, terdapat dua ka-
wasan yang ‘ditutup’ dengan pa-
gar, juga dipercayai kawasan itu
sudah dibeli oleh syarikat bina-
an.

Tinjauan BH turut mendapati,
kawasan perumahan di Bangsar
Indah Condominium yang terle-
tak di kaki bukit, mula terjcjas
apabila berlaku kejadian tanah
runtuh baru-baru ini, akibat ka-
wasan hutan berhampiran telah
diterangkan.

Mengulas nasib yang menimpa
Bukit Persckutuan, Presiden
MNS, Prof Dr Ahmad Ismail, ber-
kata ia agak mengecewakan me-
mandangkan Bukit Persekutuan
perlu dipertahankan dari sudut
kepentingan alam sekitar.

“Jika kawasan hutan Bukit
Persekutuan terus diganggu, ke-
mungkinan kejadian banjir kilat

di Kuala Lumpur akan lebih pa-
rah lagi.

“Amat penting Bukit Perseku-
tuan dijaga, bukan sahaja seba-
gai green lungs Kuala Lumpur
namun juga habitat bagi flora
dan fauna membabitkan 234 spe-
sics,” katanya.

Malah, Dr Ahmad berkata, se-
buah bandar raya besar seperti
Kuala Lumpur amat memerlu-
kan kawasan hijau yang men-
cukupi bagi mengawal kejadian
seperti banjir dan suhu bandar
raya.

Ini kerana, katanya kawasan
hijau dalam hutan sekunder Bu-
kit Persckutuan mampu bertin-
dak sebagai span untuk menye-
rap air selain mengawal aliran
hujan yang lebat.

Selain itu katanya, penamba-
han projek pembangunan di Bu-
kit Persekutuan juga berisiko
menyebabkan kerosakan dan sis-
tem perparitan tersumbat se-
hingga mengakibatkan kejadian
banjir kilat bertambah buruk de-
ngan nilai kerugian turut me-
ningkat.

“Sementara diancam projek
pembangunan, Bukit Persekutu-
an juga semakin terjejas apabila
wujud kegiatan haram memburu
hidupan khususnya burung dan
tumbuh-tumbuhan di kawasan
itu,” katanya.

Bukit Persekutuan yang dili-

Tanah runtuh di Bangsar Indah Condominium kesan daripada kawasan

hutan berhampiran diterangkan.

puti hutan sekunder adalah ber-
sempadan dengan Lebuhraya
Sultan Iskandar (dahulu Lebuh-
raya Mahameru) hingga ke timur
laut, Jalan Travers hingga ke
tenggara dan Jalan Maarof ke
barat daya.

Taman Botani Perdana atau da-
hulunya dikenali sebagai Lake
Gardens, Kuala Lumpur pula ter-
letak hanya di simpang ke Bukit

Persekutuan.

Aktivis dan Pemegang Ama-
nah Yayasan Penyelidikan An-
tartika Sultan Mizan, Tan Sri Dr
Sallech Mohd Nor, pula berkata
kawasan hijau Bukit Perrseku-
tuan perlu disimpan dan diper-
tahankan untuk ¥ imbangan
ekosistem Kuala Lumpur.

Beliau berkata, ia penting da-
lam aspek simpanan air bersih,

kawalan banjir, keseimbangan
suhu bandar, menyerap gas ru-
mah hijau akibat pelepasan gas
berlebihan oleh kenderaan, in-
dustri dan aktiviti manusia yang
lain.

“Kuala Lumpur perlu menjadi
bandar raya bertaraf dunia iaitu
bukan hanya bersandarkan ke-
pada bangunan pencakar langit
namun diseimbangkan dengan
banyak kawasan hijau seperti di
New York Central Park dan Lon-
don Hyde Park.

“Pembangunan yang tidak les-
tari tanpa perancangan yang
baik hanya akan menyumbang
kepada bencana alam seperti
banjir kilat, cuaca ckstrem.

“Bukit Persekutuan adalah
suatu kawasan hijau yang wajib
dikekalkan khususnya untuk ke-
pentingan generasi akan da-
tang,” katanya.

Beliau berkata, negara sudah
menandatangani Matlamat Pem-
bangunan Lestari (SDG) oleh Per-
tubuhan Bangsa-Bangsa Bersatu
(PBB) dengan 17 matlamat perlu
dicapai oleh semua negara bang-
sa menjelang 2030.

Justeru katanya, adalah pen-
ting untuk kerajaan mengekal-
kan Bukit Persekutuan sebagai
green lungs dengan tidak mem-
benarkan pembangunan yang ti-
dak sejajar dengan konsep mam-
pan dan lestari.

